
條目： 

《文殊支利普超三昧經》 

內容： 

文殊支利普超三昧經（15） 三卷  竺法護譯 

 1.佛說阿闍世王經 二卷 漢支婁迦讖譯  

 2.未曾有正法經  六卷 宋法天譯   

 3.佛說放鉢經（其中一品） 晉失譯   

1、二十五菩薩（辯積、持世、持地、寶掌、虛空藏、海意、喜王等），四兜率天子。 

2、「在此佛土精修禪行至于十劫，不如忍界從明晨旦至早食頃，興發慈心，哀念眾

生。」（上．四一二上） 

3、「十方世界，不可稱限，不可計會。諸佛國土，今現在者諸佛世尊，……悉是仁者

濡首所勸。……何況有行菩薩乘者，或有處於兜率天者，……不可限喻。其有欲

說誠諦之事，審實無虛，軟首童真則諸菩薩之父母也」（上．四一三上） 

4、比丘法師（上．四一二中） 

5、菩薩道：「六度無極、四等、四恩，分別解空，精進不懈。」（上．四一三上） 

6、總持。即一切法空。無想、無願等（中．四一七上） 

7、大迦葉讓文殊先行（中．四一九下） 諸大聲聞自責，不復能發大心（2、異。此

是）（中．四一四下） 

8、心性本淨，無染無淨，「如幻」（下．四二五上）（1.同下．四○三下） 2.異：「心非

幻化，本真實故」(五．四四五上) 

9、阿闍世「王之餘殃，猶如芥子；所滅之罪，如須彌山」纔墮不受苦痛而出(下．四

二五中~下) 1.同  2.異：「此王所有業障，皆悉滅盡，無餘可得」不言墮獄(六．

四四六上) 

10、三乘土（下．四二六上） 

11、「溥首童真所可遊至，則當觀之。其土處所，悉為如來無有空缺，諸佛世尊不復勞

慮」（下．四二六下）與舍利弗同 



12、「塔寺之福，最多難計」大極；「當為無上正真之道」（下．四二七上） 

13、一再說及兜率天。彌勒。 持誦功德，通世俗。（下．四二七下） 

出處： 

1、二十五菩薩（辯積、持世、持地、寶掌、虛空藏、海意、喜王等），四兜率天子。 

※參見《文殊支利普超三昧經》卷 1〈正士品 1〉(CBETA, T15, no. 627, p. 406, b28-

c11)： 

「爾時軟首童真菩薩在山一面異處梁上，與二十五正士俱，而講論法。其名曰：龍首

菩薩、龍施菩薩、首具菩薩、首藏菩薩、蓮首菩薩、蓮首藏菩薩、持人菩薩、持地菩

薩、寶掌菩薩、寶印手菩薩、師子意菩薩、師子步雷音菩薩、虛空藏菩薩、發意轉法

輪菩薩、辯諸句菩薩、辯積菩薩、海意菩薩、大山菩薩、喜見菩薩、喜王菩薩、察無

圻菩薩、遊無際法行菩薩、超魔見菩薩、無憂施菩薩、諸議告菩薩，是為二十五正

士。 

兜率天上有四天子，俱造軟首童真，於後侍焉。其名：普華天子、光華天子、美香天

子、常進法行天子。復有異天子不可計數，僉然來侍。」 

2、「在此佛土精修禪行至于十劫，不如忍界從明晨旦至早食頃，興發慈心，哀念眾

生。」（上．四一二上） 

※參見《文殊支利普超三昧經》卷 1〈舉鉢品 3〉(CBETA, T15, no. 627, p. 412, a16-

21)： 

光明王佛謂光英曰：「勿宣是語。所以者何？在此佛土精修禪行至于十劫，不如忍界從

明晨旦至早食頃，興發慈心哀念眾生，此之功德最勝無倫難可逮及。所以者何？斯諸

菩薩大士之眾，無有陰、蓋，塵勞以盡，其於忍界護正法者德不可量。」 

3、「十方世界，不可稱限，不可計會。諸佛國土，今現在者諸佛世尊，……悉是仁者

濡首所勸。……何況有行菩薩乘者，或有處於兜率天者，……不可限喻。其有欲

說誠諦之事，審實無虛，軟首童真則諸菩薩之父母也」（上．四一三上） 

※參見《文殊支利普超三昧經》卷 1〈舉鉢品 3〉(CBETA, T15, no. 627, p. 413, a7-b4)： 

佛告舍利弗：「於時幼童化其父母及五百人，悉念學法志於無上正真之道，皆於佛世棄

家為道。時佛教之行菩薩道、六度無極、四等、四恩，分別解空，精進不懈自致得

佛。卿舍利弗！欲知爾時慧王比丘為法師者，豈異人乎？勿作斯觀。所以者何？則軟

首童真也。其離垢臂尊者子者，則吾是也。昔往古世，軟首童真以饍見施供養佛眾，

令發無上正真道意，則是本身初發意原，以是之故而當知之。今者如來所成聖覺無極

之慧、十種力、四無所畏、十八不共無罣礙慧，皆是軟首所勸之恩。所以者何？因從

發意至諸通慧，如佛所蒙因致大道。今吾觀覩十方世界，不可稱限不可計會，諸佛國

土今現在者，諸佛世尊同號能仁，悉是仁者軟首所勸。或號咸聖、或號明星、或名所

歡、或名錠光、或謂離漏、或謂妙勝。」 



佛告舍利弗：「今我一劫若過一劫，宣揚演說諸佛名號，軟首大士所開化者，於今現在

轉于法輪不可稱限，何況有行菩薩乘者？或有處於兜率天者；或有退來入母胞胎，而

復出生捨家為道；或坐佛樹、或處道場，成最正覺不可限喻，其有欲說誠諦之事審實

無虛，軟首童真則諸菩薩之父母也，愍哀勸化興顯大道，所生親者則當謂於軟首童

真！向者軟首宣揚報恩今復伸說，雖當食者施我鉢饍所食之餘，吾前世時先有所施，

正謂於斯。」 

4、比丘法師（上．四一二中） 

※參見《文殊支利普超三昧經》卷 1〈舉鉢品 3〉(CBETA, T15, no. 627, p. 412, b21-

c13)： 

爾時世尊告舍利弗：「今且聽斯，善思念之！今為若說。乃去往古吾身造行為菩薩時，

則是軟首本所建發，今者所以宣置斯惠：『世尊雖食，當念疇昔法施之恩。』乃曩過去

久遠世時，無央數不可計會億百千劫，復踰此數，爾時有佛名莫能勝幢如來、至真、

等正覺，世界名無別異。莫能勝幢如來諸聲聞眾八萬四千，菩薩大士十二億眾。其佛

世尊於五濁世演三乘教，有一比丘而為法師名曰慧王！明旦著衣執持應器，入弘廣國

而行分衛，得百味飯若干種食。分衛竟，出行於街路。有尊者子名離垢臂，為乳母所

抱而行遊戲。時離垢臂遙見比丘，遊行趣之下乳母抱，尋隨比丘從求飯食。於時比丘

與模持蜜搏，幼童即食知其甘美，遂隨比丘蜜搏欲盡，顧眄乳母意欲還抱。比丘復授

蜜搏，幼童復進，稍稍轉至莫能勝幢如來之所，稽首足下則住其前。 

「於時比丘慧王所得分衛食饍，授與幼童而謂之曰：『童子！受斯分衛之具，供養如

來！』尋即受之，已滿佛鉢，食不減損；次與聲聞八萬四千，菩薩十二億，佛及聖

眾，皆悉充飽。如是之供至于七日，飯則如故亦不損減。」 

5、菩薩道：「六度無極、四等、四恩，分別解空，精進不懈。」（上．四一三上） 

※參見《文殊支利普超三昧經》卷 1〈舉鉢品 3〉(CBETA, T15, no. 627, p. 413, a7-23)： 

佛告舍利弗：「於時幼童化其父母及五百人，悉念學法志於無上正真之道，皆於佛世棄

家為道。時佛教之行菩薩道、六度無極、四等、四恩，分別解空，精進不懈自致得

佛。卿舍利弗！欲知爾時慧王比丘為法師者，豈異人乎？勿作斯觀。所以者何？則軟

首童真也。其離垢臂尊者子者，則吾是也。昔往古世，軟首童真以饍見施供養佛眾，

令發無上正真道意，則是本身初發意原，以是之故而當知之。今者如來所成聖覺無極

之慧、十種力、四無所畏、十八不共無罣礙慧，皆是軟首所勸之恩。所以者何？因從

發意至諸通慧，如佛所蒙因致大道。今吾觀覩十方世界，不可稱限不可計會，諸佛國

土今現在者，諸佛世尊同號能仁，悉是仁者軟首所勸。或號咸聖、或號明星、或名所

歡、或名錠光、或謂離漏、或謂妙勝。」 

6、總持。即一切法空。無想、無願等（中．四一七上） 

※參見《文殊支利普超三昧經》卷 2〈總持品 6〉(CBETA, T15, no. 627, p. 417, a6-21)： 

「諸族姓子！所謂總持，攝取一切不可思議諸法要誼，持諸法無所行無行，故曰總

持。 



「又族姓子！其總持者攝持諸法。何謂總持諸法？攬執諸法一切皆空、攬執諸法一切

無想、攬執諸法一切無願；離諸所行寂寞無形；悉無所有亦無所覺；亦無所行無有處

所；亦無所生亦無所起；亦無所趣亦不滅盡；無來無往亦無所壞；亦無所度亦無所

敗；亦無所淨亦無不淨；亦無所嚴亦無不嚴；亦無所著亦無所有；亦無所見亦無所

聞；亦無所忘亦無所教；亦無有漏亦無想念；亦不離想無應不應、亦無顛倒亦無滿

足；無我無人無壽無命；亦無放逸亦無所受、亦無所取亦無殊特，猶如虛空無有名

聞、亦無所獲無所破壞、亦無有二。審住本際，一切法界、一切諸法，住於無本。是

謂總持。」 

7、大迦葉讓文殊先行（中．四一九下） 諸大聲聞自責，不復能發大心（2、異。此

是）（中．四一四下） 

※參見《文殊支利普超三昧經》卷 2〈變動品 9〉(CBETA, T15, no. 627, p. 419, c4-p. 

420, a7)： 

濡首童真則從坐起，著衣持鉢而欲發行，謂迦葉曰：「唯，大迦葉！便可在前吾今尋

後。所以者何？尊大迦葉年即耆宿，素修梵行久為沙門，未見如來而出家學，計於世

間所有羅漢皆從仁後有所啟受，以是之故宜當在前，吾今在後。」 

迦葉答曰：「計於法律不以年歲而為尊長，法律所載智慧為尊，神智聖達乃可為尊；博

聞才辯乃曰為尊；諸根明徹乃曰為尊，法律所記以斯為尊。由是計之，濡首童真智慧

巍巍博聞普達辯才無礙，曉了一切眾生根本，以是之故最長弘遠，仁為大尊宜當在

前，余應在後，今欲假喻分別此誼。」迦葉又曰：「譬師子之子這生未久，雖為幼少氣

力未成，其師子子有所遊步，其氣所流，野鹿諸獸聞其猛氣皆悉奔走。若有大象而有

六牙，其歲六十又身高大，若以革繩繫之三重，聞師子子威猛之氣，恐怖畏懅跳騰盡

力，斷三重繫馳走奔突，入于山谷、谿㵎、林藪、巖樹之間，若入大水而自沈沒。樹

禽樔翳走獸藏竄，水居魚鼈潛逃于淵，又諸飛鳥翔翱虛空。發意菩薩亦復如是，假使

發意智慧道力未孚成就，心猶憍仰習師子步，過諸聲聞、緣覺之路，一切眾魔自在宮

殿，志懷恐懼不能自安。設師子子見餘師子威力猛勢，若師子吼，聞其音聲不恐不

怖，亦不懷懅無所畏難，益以踊躍衣毛悅澤，乘其力勢亦當鳴吼。如是濡首大士聞佛

師子吼時，不恐不怖亦不懷懅無所畏難，歡喜踊躍安心生焉，吾亦當習猶如今佛師子

之吼。假使有說平等正真、聲聞、緣覺，如來為尊，發意菩薩則是為本，斯言至誠平

等無邪。所以者何？由是出生一切諸法而普顯現，以故明知濡首為尊，其年幼少則是

聖長，宜當在前，吾當從後。」 

8、心性本淨，無染無淨，「如幻」（下．四二五上） 

※參見《文殊支利普超三昧經》卷 3〈心本淨品 11〉(CBETA, T15, no. 627, p. 424, c21-

p. 425, a14)： 

佛言：「善哉善哉！子為至誠而無所欺，言行相副，詣如來前說誠諦之言，而不兩舌亦

不自侵。當自惟察觀心之法，以何所心危其親者？用過去心？當來心乎？現在心耶？

其過去心即已滅盡；其現在心即以別去，無有處所，亦無方面，不知安在；當來心者

則亦未至，無集聚處，未見旋返，亦無往還。子當知之！心亦不立於身之內、亦不由



外、亦無境界，不處兩間、不得中止。察其心者，亦無五色——青、赤、黃、白、

黑。子當了之！心者無色，亦不可見亦無所住，亦不退轉，無有言教，不可執持，猶

若如幻。子欲察心，不可分別，不可解了，不可名婬、不可究怒、不可知癡。無婬怒

癡，子當知心，在生死行，亦無所作，亦無所現，亦不現在。心者清淨，亦無垢染，

亦無淨者。心不在此，亦不在彼，不在異處，猶如虛空，亦無等倫，亦無色像，亦無

言教。有明知者不當依猗，勿得言吾，謂是我所，莫得造處無得為想，莫造畢竟，勿

有所為，無言己身，勿云吾我，莫念過去。所以者何？子當知之！一切諸法悉無所

住，猶如虛無。子且聽之！解如是者，佛不謂人於法有脫，若染污者不歸惡趣，設心

清淨而無垢染則無諸趣。」 

（1.同下．四○三下） 

※參見《佛說阿闍世王經》卷 2 (CBETA, T15, no. 626, p. 403, c2-21)： 

「譬若幻。亦不於外見身，於內亦無所得，於中間無有處。其心者亦無沾污，亦無有

惡，亦無有疑。其心無所作，亦不有所作，亦無所與，亦無所得。心者本淨故，亦無

沾污，亦復無淨。其心亦不在是是不是。其心若空，亦不可得獲，亦無有伴。其智者

不念是想，亦不作縛，亦不作淨，不作有所見，亦不作處，亦不有所止處，亦不有而

著。心脫者是故無所礙，亦不生惡處。何以故？其心法亦無所著，亦無所至湊，亦不

在生死之所止。」其殺母者，應時身諸毛孔一一孔，泥犁之火從其孔出，痛不可言，

則自陳說：「今自歸怛薩阿竭。惟哀加護，令得安隱。」佛則時以金手著其人頭上，應

時火滅苦痛則除。便前長跪願欲作沙門。佛言：「如所欲。」則時以為沙門。怛薩阿竭

以四諦法而說之，應時得法眼，深入其事則得阿羅漢，便白佛言：「今我欲般泥洹。」

佛言：「如所欲。」飛在虛空，去地百四十丈，便於是上其身火出還自燒身。諸天億百

千人，悉飛而來供養。」 

2.異：「心非幻化，本真實故」(五．四四五上) 

※參見《佛說未曾有正法經》卷 5 (CBETA, T15, no. 628, p. 445, a26-b5)： 

「善男子！心無所住，不在內、外、中間；心無色相，非青、黃、赤、白；心無造

作，無作者故；心非幻化，本真實故；心無邊際，非限量故；心無取、捨，非善、惡

故；心無動轉，非生、滅故；心等虛空，無障礙故；心非染、淨，離一切數故。 

「善男子！諸有智者應如是觀，作是觀者即於一切法中求心不可得。何以故？心之自

性即諸法性，諸法性空即真實性。由是義故，汝今不應妄生怖畏。」 

9、阿闍世「王之餘殃，猶如芥子；所滅之罪，如須彌山」纔墮不受苦痛而出(下．四

二五中~下) 

※參見《文殊支利普超三昧經》卷 3〈心本淨品 11〉(CBETA, T15, no. 627, p. 425, b29-

c6)： 

世尊告曰：「王之餘殃猶如芥子，所滅之罪如須彌山，入於深法所說經誼至無生法。」 

舍利弗又白佛言：「王阿闍世當復往歸於惡趣乎？」 

答曰：「如忉利天子在於七寶重閣交露，下閻浮提尋還本處。如是舍利弗！王阿闍世所



入地獄名賓𨀸羅(晉曰：集欲)。這入尋出，其身不遭苦惱之患。」 

1.同  2.異：「此王所有業障，皆悉滅盡，無餘可得」不言墮獄(六．四四六上) 

※參見《佛說未曾有正法經》卷 6 (CBETA, T15, no. 628, p. 446, a25-29)： 

佛言：「舍利子！此王所有業障皆悉滅盡，無餘可得。舍利子！譬如芥子，其量微小，

須彌山王能摧滅不？汝今當知：王之業障猶如芥子，我所宣說甚深之法如彼山王。是

故，此王聞甚深法，豈有障累不滅盡耶？」 

10、三乘土（下．四二六上） 

※參見《文殊支利普超三昧經》卷 3〈心本淨品 11〉(CBETA, T15, no. 627, p. 426, a3-

18)： 

「如是舍利弗！王阿闍世從今已往八百難計會劫，修菩薩行開化眾生嚴淨佛土。又舍

利弗！王阿闍世所化眾生，為聲聞地、若緣覺地、若行大乘，斯等眾生當有罪蓋，無

塵垢弊，狐疑悉除無有猶豫。過於八千不可計劫，當得無上正真之道為最正覺。劫名

喜見，世界曰無造陰，佛號淨界如來、至真、等正覺，壽十四劫。諸聲聞眾七十萬人

而為大會，一切慧解志八脫門；諸菩薩眾有十二億，皆得智慧度無極善權方便。滅度

之後，正法當住一億歲。無造陰世界所有𪏭庶，至於壽盡無狐疑者，終沒之後不歸三

塗。淨界如來設為群生講說經者，悉去諸垢無有塵勞皆得清淨。是故舍利弗！人人相

見莫相平相，所以不當相平相者，人根難見，獨有如來能平相人，行如佛者可平相人

也。」 

11、「溥首童真所可遊至，則當觀之。其土處所，悉為如來無有空缺，諸佛世尊不復勞

慮」（下．四二六下）與舍利弗同 

※參見《文殊支利普超三昧經》卷 3〈月首受決品 12〉(CBETA, T15, no. 627, p. 426, 

c9-16)： 

爾時他方世界諸來會者菩薩大士，與溥首俱至此忍界，聞說斯言，前啟白佛：「溥首童

真所可遊至則當觀之，其土處所悉為如來無有空缺，諸佛世尊不復勞慮。所以者何？

唯然世尊！溥首所攝終無惡趣不劇不閑，及諸魔事罪蓋塵穢，其有州域、郡國、縣

邑、丘聚、城墎，於斯正典而流布者，則觀其處如來遊居無有虛空。」 

12、「塔寺之福，最多難計」大極；「當為無上正真之道」（下．四二七上） 

※參見《文殊支利普超三昧經》卷 3〈月首受決品 12〉(CBETA, T15, no. 627, p. 426, 

c16-p. 427, a8)： 

世尊告曰：「如是如是！族姓子！誠如所云，今斯經典所宣布處，則是如來之所遊止，

則是如來慇懃垂教。又族姓子！乃昔往古錠光佛時，吾於彼世而受得決，所敷髮地，

錠光如來蹈越髮上，散以蓮花逮得法忍，授吾莂曰：『後無數劫當得作佛，號能仁如

來！』如是族姓子！時錠光佛告諸比丘：『汝等不當越踏斯地。所以者何？是者則為天

上世間神寺佛塔，菩薩敷髮其處所者而逮法忍，誰欲於此而起塔者？』彼諸天子八十

億人，同時稱曰：『吾等當起。』爾時會中有一長者名曰賢天，白世尊曰：『吾於斯地



當起塔寺。』佛言：『可興。』族姓子！賢天長者即於彼處，起七寶塔莊嚴具足，還詣

錠光而問佛言：『予在其地興七寶塔，福何所趣？』錠光如來尋報之曰：『長者欲知，

菩薩大士得不起忍，計其地處若如車輪下盡地際，一切眾生各取土塵皆如舍利而供養

之，乃復上至三十三天，滿中七寶以布施佛。若欲比之起塔寺福終不相及，塔寺之福

最多難計，長者於此所殖德本，如我今授摩納之莂，當為無上正真之道。若成佛者亦

當立卿於大道決。』 

13、一再說及兜率天。彌勒。 

※參見《文殊支利普超三昧經》卷 3〈屬累品 13〉(CBETA, T15, no. 627, p. 427, b29-

c8)： 

彌勒菩薩而白佛言：「唯然，世尊！吾則受斯經典教已，亦從過去等正覺所啟受是經，

於今現在面值世尊得聞斯法。唯然，大聖！如來現在，吾以此經演令流普；佛滅度後

在兜率天，當為群生分別說此殖眾德本。若族姓子、族姓女！然於後世耳聞斯經志大

乘者，當知彌勒之所建立。奉持斯經，若有弊魔伺求其便，吾等當承世尊聖旨而將護

之使無瑕短。」 

持誦功德，通世俗。（下．四二七下） 

※參見《文殊支利普超三昧經》卷 3〈屬累品 13〉(CBETA, T15, no. 627, p. 427, c16-

21)： 

爾時佛告賢者阿難：「受斯經典持諷誦讀。所以者何？假使有人從汝求此經典要者，其

族姓子、若族姓女，斷一切疑無有猶豫，洗除眾結永已除了，諸魔罪蓋不能覆蔽，宿

之殃釁邪害罣礙自然消滅。所以者何？設聞斯經則無狐疑。」 


